
	[bookmark: _Toc6397129][bookmark: _Toc6407138][bookmark: _Toc6409491][bookmark: _Toc6476124]ადამიანის უფლებათა სწავლებისა და მონიტორინგის ცენტრი (EMC) არის ადამიანის უფლებებზე მომუშავე ორგანიზაცია, რომლის მიზანია თავისუფალი, თანასწორი და სოლიდარობაზე დაფუძნებული საზოგადოების განვითარების ხელშეწყობა. ორგანიზაციას აქვს ოთხი პროგრამული მიმართულება და მუშაობს სოციალური პოლიტიკის, თანასწორობის პოლიტიკის, მართლმსაჯულებისა და დემოკრატიის, ასევე კრიტიკული პოლიტიკის საკითხებზე. ორგანიზაციის საქმიანობის მთავარი ინსტრუმენტებია: კვლევა, ადვოკატირება, სტრატეგიული სამართალწარმოება და სწავლება.

საქართველოს პროფესიულ კავშირების გაერთიანება (GTUC) წარმოადგენს არასამეწარმეო, არა-კომერციულ იურიდიულ პირს, რომელიც მოქმედებს საქართველოს კონსტიტუციის, საერთაშორისო სამართლის სტანდარტების, საქართველოს კანონმდებლობისა და საკუთარი წესდების მიხედვით. გაერთიანება შეიქმნა 1992 წელს და ის აერთიანებს 21 დარგობრივ პროფესიულ კავშირსა და 150 000 ინდივიდუალურ წევრს. 

	საქართველოს ახალგაზრდა იურისტთა ასოციაციის (GYLA) მისიაა ადამიანის უფლებების დაცვა, კანონის უზენაესობისა და გამჭვირვალე და ანგარიშვალდებული მმართველობის ხელშეწყობა საქართველოში. ასოციაციას აქვს უფასო იურიდიული დახმარების სერვისი, ახორციელებს სტრატეგიულ სამართალწარმოებას ეროვნულ და რეგიონულ/საერთაშორისო სასამართლოებში, აღრიცხავს და ანგარიშებში აღწერს ადამიანის უფლებების დარღვევებს საქართველოში, აწარმოებს ადვოკატირებასა და ლობირებას. ასოციაციას აქვს სათავო ოფისი თბილისში და 8 რეგიონული ოფისი მთელი ქვეყნის მასშტაბით. 

	[bookmark: _Toc6397131][bookmark: _Toc6407140][bookmark: _Toc6409493][bookmark: _Toc6476126]კონსტიტუციის 42-ე მუხლი წარმოადგენს ადამიანის უფლებების სფეროში მომუშავე არასამთავრობო ორგანიზაციას, რომელიც ხელს უწყობს ადამიანის სამოქალაქო და პოლიტიკური უფლებებისა და თავისუფლებების, ასევე საერთაშორისო სამართლის მიერ აღიარებული სხვა ფუნდამენტური უფლებების დაცვას; საერთაშორისო სტანდარტებთან სახელმწიფო პოლიტიკისა და ეროვნული კანონმდებლობის ჰარმონიზაციას. ორგანიზაციის მთავარი მიზანია საქართველოს კონსტიტუციის 42-ე მუხლითა და სხვა მუხლებით, ასევე ადამიანის უფლებების ევროპული კონვენციითა და სხვა საერთაოშორისო ხელშეკრულებებით უზრუნველყოფილი უფლებების დანერგვა და განხორციელება. 

მედიაცია, როგორც კოლექტიური შრომითი დავის მოგვარების ალტერნატიული მეთოდი ქართულ კანონმდებლობაში 2013 წელს დამკვიდრდა და მიზნად დაისახა შრომით ურთიერთობებში კოლექტიური დავების მოლაპარაკებისა და მედიაციის გზით გადაჭრა. შრომითი მედიაციის ამოცანას შრომითი უფლებების რეალიზაციის დამატებითი მხარდაჭერა წარმოადგენდა, რომელსაც, შრომის ინსპექციასა და სასამართლო სისტემასთან ერთად, შრომითი უფლებების ეფექტიანი დაცვა უნდა უზრუნველეყო.

2018-2019 წლებში, ევროკავშირის ქვეპარტნიორი ორგანიზაციის, ევროპული პარტნიორობა დემოკრატიისთვის (EPD) მხარდაჭერით, ადამიანის უფლებების სწავლების და მონიტორინგის ცენტრმა (EMC) განახორციელა პროექტი INSPIRED+ GEORGIA, რომლის მთავარ მიზანს შრომითი მედიაციის მექანიზმის სამართლებრივი და სოციოლოგიური შესწავლა, მექანიზმის ეფექტურობის გაზრდისთვის რეკომენდაციების შემუშავება და არსებულ მექანიზმში ჩართული თუ მასზე მომუშავე სხვადასხვა აქტორებს შემოკრება იყო, რათა კონსენსუალურად მომხდარიყო მექანიზმის გაუმჯობესებისთვის შემუშავებული რეკომენდაციების ადვოკატირება და მისი პოლიტიკის სამოქმედო გეგმაში ინტეგრირება. 

მოცემული გზამკვლევის შესავალი ნაწილი მიმოიხილავს შრომითი მედიაციის მექანიზმის სამართლებრივი და სოციოლოგიური კვლევის შედეგად გამოვლენილ ძირითად მიგნებებს და მექანიზმის ფუნქციონირებასთან დაკავშირებულ გამოწვევებს; დოკუმენტის პირველი ნაწილი თავს უყრის ერთის მხრივ პროექტის ფარგლებში გაწეული კვლევის შედეგად შემუშავებულ რეკომენდაციებს, ხოლო მეორეს მხრივ სამუშაო თუ მრავალწარმომადგენლობითი ჯგუფური შეხვედრების შედეგად მიღწეული კონსენსუალურ საკითხებს და მექანიზმის გაუმჯობესების ირგვლივ არსებულ საერთო ხედვებს. გზამკვლევის მეორე ნაწილში კი წარმოდგენილია შრომითი მედიაციის მექანიზმის გაუმჯობესებასთან დაკავშირებული რეკომენდაციების პოლიტიკაში ასახვის სამოქმედო გეგმა დეტალურად გაწერილი მიზნებით, ამოცანებით, აქტივობებით და ინდიკატორებით, რომელიც მომზადებულია ‘შრომისა და დასაქმების პოლიტიკის ეროვნული სტრატეგია  2019-2023’-ში ინტეგრირებისთვის.

დოკუმენტის ბოლო ნაწილში აისახება ის დამატებითი კომენტარები, რეკომენდაციები თუ ხედვები, რომელიც სოციალური პარტნიორების და სხვა აქტორებს ერთმანეთისგან დამოუკიდებლად გააჩნიათ და დამატებით შესწავლას საჭიროებს. 


[bookmark: _Toc6476128]შრომითი მედიაციის სამართლებრივი და სოციოლოგიური კვლევის მიგნებები

შრომითი მედიაცია ეს არის სტრუქტურირებული მოლაპარაკების პროცესი, რომელიც პროფესიონალი მედიატორის აქტიური მონაწილეობით მიმდინარეობს. საქართველოში მოქმედი მედიაციის მექანიზმი სახელმწიფო ზედამხედველობის ჩარჩოს ქვეშ ფუნქციონირებს, რაც თანხვედრაშია საერთაშორისო სტანდარტთან.

შრომითი მედიაციის სამართლებრივმა და სოციოლოგიურმა კვლევამ არაერთი ხარვეზი გამოავლინა სხვადასხვა მიმართულებით, მათ შორის მედიაციის პროცესის ადმინისტრირებასთან, კოლექტიური დავების პრევენციასთან, მედიაციის შედეგად მიღწეული შეთანხმებების აღსრულებასთან თუ მედიაციის მექანიზმის შესახებ მხარეთა ინფორმირებულობასთან დაკავშირებით. კვლევამ ცხადყო, რომ ამ და სხვა ხარვეზებიდან გამომდინარე, მედიაციის მექანიზმი ვერ იქცა მხარეთა შორის ურთიერთნდობის გამოვლენისა და კოლექტიური შრომითი დავის გადაჭრის ეფექტიან საშუალებად.

შრომითი მედიაციის მექანიზმის ადმინისტრირებასთან დაკავშირებული ხარვეზებს შორის გამოვლინდა ისეთი საკითხები, როგორიცაა:

· შრომითი მედიაციის დეპარტამენტის მიერ ანალიტიკური საქმიანობის წარმოების დანაკლისი, რაც გულისხმობს მედიაციის პროცესებზე სისტემატური დაკვირვების, მექანიზმის ხარვეზების სისტემური კვლევის და ანალიზის სიმწირეს. 
· მედიატორთა არასათანადო რაოდენობა, რაც გამოწვეულია, ერთი მხრივ, მედიატორებთან სავალდებულო სახელშეკრულებო სქემის არარსებობით და მეორე მხრივ, მედიატორთა არასათანადო ანაზღაურების განაკვეთით, 
· მედიატორთა გადამზადების პრაქტიკის არასისტემურობა, რაც გამოწვეულია მედიატორთა განათლების და ცოდნის განახლების არაინსტიტუციონალიზებული ხასიათით სახელმწიფო დონეზე;
· კოლექტიური დავის პროცესში საწარმოს ფინანსურ და სხვა სახის ინფორმაციაზე დასაქმებულთა დაშვების შეზღუდვა, რაც გამომდინარეობს კომერციულ ინფორმაციაზე არსებული საკანონმდებლო შეზღუდვით. 

გარდა მედიაციის ადმინისტრირებასთან დაკავშირებული გამოწვევებისა, სამართლებრივი კვლევის შედეგად ასევე გამოვლინდა მედიაციის მექანიზმის გამართული ფუნქციონირების ხელისშემშლელი ისეთი ფაქტორები, რომლებიც უკავშირდება კოლექტიური შრომითი დავების პრევენციას, შრომითი ურთიერთობების სათანადო რეგულირებას და მედიაციის შედეგად მიღწეულ შეთანხმებების აღსრულებას. უფრო კონკრეტულად კი, სამართლებრივმა კვლევამ ცხადყო შემდეგი ხარვეზები:
· კოლექტიური ხელშეკრულების დადებისა და სამართლიანი პირობების შეთანხმების მყარ გარანტიების არ არსებობა, რაც გამომდინარეობს საკანონმდებლო დონეზე არარსებული კოლექტიური ხელშეკრულების სავალდებულობით ან მისი უკეთესი პირობების გარანტირებით;
· დასაქმების ადგილებზე კოლექტიური დავების პრევენციის მექანიზმის არარსებული საკანონმდებლო გარანტიები თუ ჩარჩოები, რაც უზრუნველყოფდა კორპორაციული მართვის პროცესში საწარმოო დონეზე დასაქმებულთა უფლებების დაცვის ეფექტიანი მექანიზმების შემუშავებას. 
· შრომითი მედიაციის შედეგად მიღწეული შეთანხმებების აღსრულების სპეციალურ გარანტიების არარსებობა საქართველოს არსებულ კანონმდებლობაში, რაც დამსაქმებლების მხრიდან მედიაციის გზით მიღწეული შეთანხმების მთლიანად ან ნაწილობრივ დარღვევის პრაქტიკაში გამოიხატება;
· შრომითი მედიაციის შედეგად მიღწეული შეთანხმების აღსრულების მიზნით სასამართლო დავის წარმოების პრაქტიკის არარსებობა, რაც სასამართლო განხილვის გაჭიანურებული ვადით და სასამართლოსთან დაკავშირებული არათანაზომიერი ფინანსური დანახარჯითაა განპირობებული.

რაც შეეხება მედიაციის მექანიზმის კვლევის სოციოლოგიურ ნაწილს, ის უმეტესწილად იმეორებდა სამართლებრივი კვლევის იმ მიგნებებს, რომელიც მექანიზმის ადმინისტრირების, დავების პრევენციის თუ შეთანხმებების აღსრულებასთან დაკავშირებით იქნა გამოკვეთილი. კერძოდ, დასაქმებულები ყურადღებას ამახვილებდნენ მედიატორთა როლზე და მათი სისტემური თუ ერთგვაროვანი ცოდნის აუცილებლობაზე, მედიაციით მიღწეული შეთანხმებების აღსრულების პრობლემურობაზე, სასამართლო დავების სირთულეზე, მოლაპარაკები პროცესში საწარმოს ფინანსურ საკითხებზე ინფორმირებულობის აუცილებლობაზე, კოლექტიური ხელშეკრულებებისთვის მყარი გარანტიების გაჩენის აუცილებლობაზე და ა.შ. დამატებით კი, სოციოლოგიურმა კვლევამ გამოავლინა, რომ მედიაციის ეფექტური ფუნქციონირებისთვის წინაღობებს ქმნიდა ისეთი დამატებითი გარემო-ფაქტორები, როგორიცაა:
· შრომითი მედიაციის მექანიზმის ფუნქციის, დანიშნულებისა და შრომით ურთიერთობებში მისი როლის შესახებ დასაქმებულთა ფართო კოლექტივებში ცოდნის დეფიციტი და დაბალი ინფორმირებულობა;
· კოლექტიური დავის წარმოშობის შემთხვევაში, საწარმოების დონეზე შიდა მოლაპარაკების წარმოების დაბალი კულტურა და შიდა საკომუნიკაციო მექანიზმების არარსებული ან გაუმართავი პრაქტიკა; 

ყველა ეს მიგნება გაზიარებული იქნა საკვლევ საკითხთან მჭიდროდ დაკავშირებულ აქტორებთან და თემაზე სხვადასხვა სახის წარმომადგენლობის მქონე პირებთან, რომლებიც მთლიანად ან მეტწილად იზიარებდნენ და ადასტურებდნენ კვლევის მთავარ მიგნებებს.
[bookmark: _Toc3819295][bookmark: _Toc3820470][bookmark: _Toc6476129]                   ნაწილი I
[bookmark: _Toc6476130] რეკომენდაციები და კონსენსუალური  საკითხები

პროექტი INSPIRED+ GEORGIA შრომითი მედიაციის მექანიზმის შესწავლას და ამ საკითხზე მომუშავე სხვადასხვა სახის წარმომადგენლობითობის მქონე აქტორების გაერთიანებას ისახავდა მიზნად მედიაციის მექანიზმთან დაკავშირებული პოლიტიკის ცვლილების მისაღწევად. პროექტის ფარგლებში განხორციელებული სამართლებრივი და სოციოლოგიური კვლევის შედეგად შემუშავდა მექანიზმის გაუმჯობესებასთან დაკავშირებული რეკომენდაციების ფართო და მრავალმხრივი პაკეტი, რომელიც საბოლოო ჯამში კონსენსუალური რეკომენდაციების პაკეტად დამტკიცდა მას შემდეგ, რაც ის მრავალწარმომადგენლობით სამუშაო შეხვედრაზე იქნა გატანილი. შესაბამისად, გზამკვლევის მოცემული ნაწილი ერთის მხრივ (1) კვლევის შედეგად გამოკვეთილი რეკომენდაციების სრულ ვერსიას გვთავაზობს, ხოლო მეორეს მხრივ (2) მრავალწარმომადგენლობითი სამუშაო შეხვედრების პირობებში ერთხმად მხარდაჭერილ კონსენსუალურ ცვლილებებს აერთიანებს, რომელიც თემაზე მომუშავე სხვადასხვა აქტორების მხრიდან ცალსახა მხარდაჭერის საგანი გახდა. 


1) [bookmark: _Toc6476131]შრომითი მედიაციის მექანიზმის კვლევის შედეგად შემუშავებული რეკომენდაციები

მექანიზმის ადმინისტრირებასთან დაკავშირებული რეკომენდაციები:
· მედიატორთა სათანადო რაოდენობის და მათი ხელმისაწვდომობის გარანტირება;
· მედიატორთა სათანადო ანაზღაურების პოლიტიკის დანერგვა;
· მედიატორთა სისტემური და უწყვეტი განათლების მექანიზმის დანერგვა;
· სახელმწიფოს მხრიდან მედიაციის მექანიზმის ფუნქციონირებაზე სისტემური დაკვირვება და ანალიტიკის წარმოება, რათა მოხდეს მექანიზმის დახვეწისა და შრომის პოლიტიკის გაუმჯობესების ხედვის და სტრატეგიის შექმნა;
· სახელმწიფოს მხრიდან მედიაციის მექანიზმის ფუნქციონირებაზე პერიოდული ანგარიშგების გამოქვეყნება, რომელიც რაოდენობრივი მონაცემებთან ერთად, თვისობრივად გაზომავს მექანიზმის ეფექტურ ფუნქციონირებას.

მექანიზმის სამართლებრივი გარანტიებით უზრუნველყოფასთან დაკავშირებული რეკომენდაციები:
· სათანადო სამართლებრივი გარანტიების შექმნა, რომელიც შესაძლებელს გახდის მედიაციის მიმდინარეობისას დასაქმებულთა მხარის დაშვებას დამსაქმებლის კომერციულ ინფორმაციაზე კანონმდებლობით დადგენილი პირობებითა და წესით;
· “მედიაციის შესახებ” კანონპროექტის რეგულირების გავრცელება შრომითი მედიაციის გზით მიღწეულ შეთანხმებებზე, რათა მოკლევადიან პერსპექტივაში მოხდეს მედიაციის გზით მიღწეულ შეთანხმებათა აღუსრულებლობის აღმოფხვრა;
· [bookmark: _GoBack]სპეციალიზირებული შრომითი სასამართლოების შექმნა საერთო სასამართლოების სისტემაში, რომელიც გრძელვადიან პერსპექტივაში შესაძლებელს გახდის მედიაციის გზით მიღწეული შეთანხმებების აღუსრულებლობის გადაჭრას;

სახელმწიფოს პოლიტიკის ცვლილებასთან ან მის გაუმჯობესებასთან დაკავშირებული რეკომენდაციები:
· სახელმწიფომ უზრუნველყოს მოსახლეობის, ასევე, სპეციალური სამიზნე ჯგუფების, მათ შორის, მშრომელთა, დამსაქმებელთა, მოსამართლეებისა და სხვა პროფესიონალების, ინფორმირებულობის ასამაღლებელი კამპანიების დანერგვა, რაც გაზრდის მოსახლეობის ფართო ჯგუფების ცოდნას შრომის პოლიტიკისა და მედიაციის მექანიზმის შესახებ;
· სახელმწიფომ შეიმუშავოს კოლექტიური შრომითი დავების პრევენციის პოლიტიკა და განავითაროს მასთან დაკავშირებული საკანონმდებლო ჩარჩოები;
· სახელმწიფომ შეიმუშავოს კოლექტიური ხელშეკრულების გაფორმებისა და მისი სამართლიანი პირობებით უზრუნველყოფის პოლიტიკა და განავითაროს მასთან დაკავშირებული საკანონმდებლო ჩარჩოები;
· სახელმწიფომ შეიმუშავოს სოციალური დიალოგის წახალისებისა და ხელშეწყობის როგორც ერთიანი, ასევე დარგობრივი თუ საწარმოო დონეზე დასანერგი პოლიტიკა და მასთან დაკავშირებული რეგულაციები;


2) [bookmark: _Toc6476132]შრომითი მედიაციის მექანიზმზე მომუშავე აქტორების მიერ მხარდაჭერილ კონსენსუალური საკითხები და რეკომენდაციები

კონსენსუალური საკითხი #1
შრომითი მედიაციის შედეგად მიღწეული შეთანხმებების აღსრულების სავალდებულობის დადგენა და სხვადასხვა მარეგულირებელი მექანიზმების შემოღება.
რეკომენდაციები:
· მედიაციის გზით მიღწეული შეთანხმებების აღსრულების სხვადასხვა მეთოდოლოგიის დამუშავება;
· UNDP-ის მიერ ინიცირებული მედიაციის შესახებ კანონპროექტში შრომითი მედიაციის საკითხის აქტუალიზება და მისი აღსრულებითი მექანიზმების განსაზღვრა;
· ეკონომიკის სამინისტროსთან კონსულტაციები მედიაციის მექანიზმის აღსრულებითი რეგულაციების ინიცირებასთან დაკავშირებით.


კონსენსუალური საკითხი #2
შრომითი (სპეციალიზირებული) სასამართლოების მიმართულებით მუშაობის დაწყება.
რეკომენდაციები:
· სპეციალიზებულ შრომით სასამართლოებთან დაკავშირებით სიღრმისეული კვლევების აუცილებლობა;
· იუსტიციის უმაღლესი საბჭოს, მოსამართლეებისა და სოციალური პარტნიორების, ასევე არასამთავრობო ორგანიზაციების მონაწილეობით, შრომით სასამართლოების შესახებ სემინარებისა და ჯგუფური განხილვების ორგანიზების აუცილებლობა, სადაც წარმოდგენილი იქნება სპეციალიზებული სასამართლოების საერთაშორისო პრაქტიკა და საუკეთესო მაგალითები;
· სპეციალიზირებული შრომითი სასამართლოების დანერგვასთან დაკავშირებული ადამიანური, ცოდნის თუ ფინანსური რესურსების კალკულაციის აუცილებლობა;
· შრომითი (სპეციალიზირებული) სასამართლოების ადვოკატირებისთვის ერთიანი სამოქმედო გეგმის შემუშავება.


კონსენსუალური საკითხი #3
სახელმწიფოს შრომითი მედიაციის დეპარტამენტის საქმიანობაში მედიაციის შემთხვევების სისტემური ანალიზისა და პერიოდული ანგარიშების გამოქვეყნების საქმიანობის ინტეგრირება.
რეკომენდაციები:
· შრომის კანონმდებლობის ეფექტიანად აღსრულების მიზნით, მედიაციის ანალიტიკისათვის მეთოდოლოგიის შემუშავება;
· მედიატორთათვის მედიაციის პროცესის ანგარიშის მოსამზადებლად ერთგვაროვანი და სტრუქტურირებული საანგარიშო ფორმის შექმნა;
· შრომითი მედიაციის რაოდენობრივი მონაცემების დამუშავების პარალელურად აღნიშნული შემთხვევების თვისობრივი შეფასება;
· მედიაციის მექანიზმის ეფექტურობის შესახებ პერიოდული წერილობითი ანგარიშების გამოქვეყნება და გასაჯაროება.


კონსენსუალური საკითხი #4
დასაქმების ადგილებზე კოლექტიური დავების პრევენციის მექანიზმების შემუშავება და მათი ეფექტური ფუნქციონირების ხელშეწყობა.
რეკომენდაციები:
· დასაქმების ადგილებზე პარიტეტულ საწყისებზე დაფუძნებული საკომიტეტო საბჭოების შექმნა;
· სოციალური პარტნიორების, არასამთავრობო ორგანიზაციებისა და სხვა აქტორების მონაწილეობით სემინარის ორგანიზება, სადაც განხილული იქნება პარიტეტულ საწყისებზე შექმნილი საბჭოების სარგებლიანობა, საერთაშორისო გამოცდილება და საქართველოში მისი დანერგვის შესაძლებლობები;
· დამსაქმებლებთან აქტიური საადვოკატო და ინფორმაციული ღონისძიებების დაგეგმვა, რომელიც მოახდენს მსგავსი საბჭოების მიზანშეწონილობის ადვოკატირებას კოლექტიური დავების პრევენციის მიზნისთვის.

კონსენსუალური საკითხი #5
მედიატორთა გადამზადების და უწყვეტი განათლების სისტემის დანერგვა
რეკომენდაციები:
· სისტემატური ტრენინგები ტრენერებისთვის;
· ტრენინგების სისტემატურობის უზრუნველყოფა უნდა მოხდეს ფორმალურად, კანონქვემდებარე ნორმატიული აქტის დონეზე;
· მედიატორთა ხელმისაწვდომობის უზრუნველყოფა (იქნება ეს მედიატორთა რაოდენობის გაზრდის ხარჯზე, თუ მათთვის უფრო მეტად სტაბილური და რეგულირებული ხელშეკრულებების გაფორმების შედეგად).

ნაწილობრივ კონსენსუალური საკითხი #6
მედიაციის პროცესში ან/და კოლექტიური დავის წარმოშობისას დასაქმებულთათვის საწარმოს კომერციულ თუ ფინანსურ ინფორმაციაზე წვდომის შესაძლებლობა
 რეკომენდაციები:
· „პროფკავშირების შესახებ“ კანონპროექტის დამუშავების ეტაპზე შესაბამისი მუხლის რეფორმირება და ამ გზით დასაქმებულთათვის  საწარმოს კომერციულ ინფორმაციაზე დაშვების უზრუნველყოფა;
· შრომის სამინისტროსთან ერთად, ევროკავშირთან ასოცირების ხელშეკრულების შესაბამისი დირექტივის იმპლემენტაციის მიზნით, საკანონმდებლო ცვლილებების პროცესში მონაწილეობა და შრომის კოდექსის შესაბამისი ნორმის იმგვარად ფორმულირება, რომ მან დაფაროს მედიაციის პროცესში და დავის წარმოშობისას, დასაქმებულთათვის საწარმოს ფინანსური თუ კომერციული შინაარსის ინფორმაციაზე წვდომის შესაძლებლობა;
· საქართველოს ომბუდსმენის აპარატის მხრიდან მედიაციის პროცესში ან/და კოლექტიური დავის წარმოშობისას დასაქმებულთათვის საწარმოს კომერციულ ინფორმაციაზე წვდომის უზრუნველყოფის შესახებ დეტალების შესწავლა და საპარლამენტო ანგარიშში მისი ასახვის მიზანშეწონილობაზე მსჯელობა.

[bookmark: _Toc6476133]ნაწილი II - შრომითი მედიაციის მექანიზმის გაძლიერებისა და მისი ეფექტურობის გაზრდისათვის შემუშავებული სამოქმედო გეგმა

სამოქმედო გეგმა მომზადდა მედიაციის მექანიზმთან დაკავშირებული მოსამზადებელი სამუშაოებისა და მექანიზმზე მომუშავე სხვადასხვა მრავალწარმომადგენლობითი ძალის მქონე აქტორების ძალისხმევის შედეგად. ის შემუშავდა დიალოგში ჩართული ყველა დაინტერესებული მხარის მონაწილეობით და დოკუმენტში შეტანილ იქნა ერთობლივად შეთანხმებული მიზნები, ამოცანები და აქტივობები. ასევე, განისაზღვრა სხვადასხვა აქტივობების განხორციელებაზე პასუხისმგებელი მთავარი აქტორები შესაბამისი სახელმწიფო ორგანოსა და უწყების მანდატის ფარგლებში. 

 სამოქმედო გეგმა მომზადებულია ‘შრომისა და დასაქმების პოლიტიკის ეროვნული სტრატეგია  2019-2023’-ის დოკუმენტის სტრატეგიასთან, მიზნებთან და ამოცანებთან სრულ თანხვედრაში.


(2.2) სტრატეგიის საბოლოო მიზანი: შრომის ბაზრის ეფექტიანი ფუნქციონირების ხელშეწყობა
(2.2.1.) სტრატეგიის მიზანი 1: შრომის უსაფრთხოებისა და უფლებების დაცვის სისტემის სრულყოფა
(2.2.1.3.) ამოცანა 3: მედიაციის გაძლიერება

	მიზანი #1

მედიაციის მექანიზმის გაძლიერება სათანადო საკანონდებლო და პრაქტიკული მექანიზმების შექმნის გზით
	1.1 შრომითი მედიაციის სისტემის მარეგულირებელი ნორმატიული ბაზის სრულყოფა
	1.1.1. შრომითი მედიაციის სისტემის ეფექტიანი ადმინისტრირებისა და მხარეთა თანასწორობის უზრუნველყოფის მიზნით ცვლილებების განხორციელება რელევანტურ ნორმატიულ ბაზაში
	· ამოქმედებულია სათანადო სამართლებრივი გარანტიები საქართველოს შრომის კოდექსსა და „პროფესიული კავშირების შესახებ“ საქართველოს ორგანულ კანონში ცვლილებების შეტანის გზით, რომლითაც, მათ შორის, გარანტირებულია დასაქმებულის უფლება, კანონმდებლობით დაშვებულ პირობებში და წესით, მედიაციის პროცესის მიმდინარეობისას და მისი მიზნებისათვის, მოითხოვოს დამსაქმებლის კომერციულ ინფორმაციაზე დაშვება; 
· ამოქმედებულია სამართლებრივი გარანტიები, რომლის მიხედვითაც ინდივიდუალურ დავაზე მედიატორის დანიშვნის პროცედურა სავალდებულოდ გაითვალისწინებს სოციალური პარტნიორების უშუალო და ეფექტიანი ჩართულობის ვალდებულებას.
	საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო

საქართველოს მთავრობა
	სოციალური პარტნიორობის სამმხრივი კომისია

საქართველოს პარლამენტი 

	
	
	1.1.2 შრომითი მედიაციის მექანიზმის საშუალებით მიღწეული შეთანხმებების ეფექტიანი აღსრულების უზრუნველყოფა სპეციალიზებული აღსრულებითი მექანიზმების ამოქმედების გზით
	· ძალაში შესულია საკანონმდებლო ცვლილებები, რომელიც ქმნის შეთანხმებების აღსრულების სპეციალურ გარანტიებს, მათ შორის, შრომითი მედიაციის საკითხებზე სასამართლო მედიაციის მარეგულირებელი საკანონმდებლო ჩარჩოს გავრცელების გზით.
· ძალაში შესული „მედიაციის შესახებ“ საქართველოს კანონის მოქმედება შრომითი მედიაციის შედეგად მიღწეულ შეთანხმებებზეც ვრცელდება;
· შრომითი მედიაციის შედეგად მიღწეული შეთანხმებების შესრულების/აღსრულების პროცენტულად მზარდი დინამიკა;
· განმეორებითი მედიაციისა და გაფიცვების შემთხვევების პროცენტულად კლებადი დინამიკა.
	საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო
იუსტიციის უმაღლესი საბჭო

იუსტიციის სამინისტრო
	სოციალური პარტნიორობის სამმხრივი კომისია

საქართველოს პარლამენტი

	
	
	1.1.3. შრომითი მედიაციის საშუალებით მიღწეული შეთანხმებების ეფექტიანი აღსრულების ხელშემშლელი ფაქტორების აღმოფხვრა, შრომითი (სპეციალიზებული) სასამართლოების დაფუძნების მიზანშეწონილობის შესახებ ხედვის შექმნის გზით.
	· შრომითი (სპეციალიზებული) სასამართლოების დაფუძნებისა და ამოქმედების თემატიკაზე რელევანტური აქტორების მონაწილეობით გამართული სამუშაო შეხვედრების/დისკუსიების/სხვა ტიპის ღონისძიებების რიცხვი და მონაწილეთა რაოდენობა; 
· შექმნილია ხედვა შრომითი (სპეციალიზებული) სასამართლოების დაფუძნების მიზანშეწონილობის შესახებ, რომელიც მოიცავს, მათ შორის, მის დანერგვასთან დაკავშირებული საკანონმებლო ცვლილებების, ექსპერტული ცოდნის, ადამიანური და ფინანსური რესურსების ალოკაციის საკითხებს.
	საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო

იუსტიციის უმაღლესი საბჭო

	საქართველოს პარლამენტი

	
	
	
	
	
	

	
	1.2 შრომითი მედიაციის მექანიზმის ეფექტიანობის გაძლიერება სახელმწიფოს მხრიდან სისტემატური კვლევის მეშვეობით
	1.2.1. მედიაციის მექანიზმის ფუნქციონირების სიღრმისეული ანალიზის სისტემატიური განხორციელება
	· შემუშავებულია მედიაციის მექანიზმის ფუნქციონირების კვლევის მეთოდოლოგია; 
· მედიატორთა ანგარიშგების სავალდებულო ფორმა და წესი შექმნილია;
· ყოველწლიურად ჩატარებულია მექანიზმის ფუნქციონირებს კვლევა და პროაქტიურად გამოქვეყნებულია შესაბამისი ანგარიშები
	საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო
	სოციალური პარტნიორობის სამმხრივი კომისია

	
	
	1.2.2.შრომითი მედიაციის მექანიზმის ეფექტიანობის კვლევის პროცესის პარალელურად, პოლიტიკის მომიჯნავე მიმართულებების ანალიზი და არსებული გამოწვევების აღმოფხვრისკენ მიმართული პოლიტიკის შემუშავება
	· სტრუქტურულ დონეებზე არსებული გამოწვევების კვლევები განხორციელებულია წინასწარ განსაზღვრული პერიოდულობით და ანგარიშები პროაქტიურად გამოქვეყნებულია; 
· იდენტიფიცირებული გამოწვევების ეფექტიანი აღმოფხვრის მიზნით ხორციელდება შესაბამისი პოლიტიკა, შემუშავებულია პოლიტიკის დოკუმენტი
· არსებული გამოწვევების აღმოსაფხვრელად, საჭიროებისამებრ, ნორმატიულ ბაზაში ცვლილებები მომზადებული და ძალაში შესულია.
	საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო

	სოციალური პარტნიორობის სამმხრივი კომისია 

საქართველოს მთავრობა

საქართველოს პარლამენტი

	
	
	1.2.3. მედიაციის მექანიზმის ფუნქციონირების კვლევის პროცესში გამოვლენილ ხარვეზებზე დაყრდნობით სისტემის გაუმჯობესებისკენ მიმართული პოლიტიკის განხორციელება
	· მედიაციის მექანიზმის კვლევის პროცესში გამოვლენილ ხარვეზებზე დაყრდნობით შექმნილია ხედვა/პოლიტიკის დოკუმენტი;
	საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო

	სოციალური პარტნიორობის სამმხრივი კომისია

საქართველოს მთავრობა

საქართველოს პარლამენტი

	
	
	
	· არსებული გამოწვევების აღმოსაფხვრელად, საჭიროებისამებრ, ნორმატიულ ბაზაში ცვლილებები მომზადებული და ძალაში შესულია; 
· მედიაციის მექანიზმის გამოყენებით შეთანხმებით დასრულებული დავების მაჩვენებლების პროცენტული ზრდის დინამიკა.
	
	

	
	
1.3. შრომითი მედიაციის მექანიზმის ეფექტიანობის გაზრდა ინსტიტუტის ადმინისტრაციული შესაძლებლობების გაძლიერების გზით





	1.3.1. შრომითი მედიაციის მექანიზმის სათანადო ფინანსური რესურსებით უზრუნველყოფა
	· შრომითი მედიაციის მექანიზმის ფუნქციონირებისათვის სახელმწიფო/უწყებრივი ბიუჯეტიდან გამოყოფილი ფინანსური რესურსების მაჩვენებელი ზრდადია და შეესაბამება არსებულ საჭიროებებს. 
	საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო
	საქართველოს პარლამენტი

საქართველოს მთავრობა

	
	
	1.3.2. შრომითი მედიაციის მექანიზმის სათანადო ადამიანური რესურსებით უზრუნველყოფა, შრომითი დავების ზრდადი დინამიკის გათვალისწინებით შრომითი მედიატორების რაოდენობის ზრდის, სათანადო ანაზღაურების პოლიტიკისა და მედიატორთა უწყვეტი განათლების მექანიზმის დანერგვის გზით

	· რეესტრში რეგისტრირებულ, სხვადასხვა განაკვეთზე მომუშავე, მედიატორთა რაოდენობის მაჩვენებელი ზრდადია და შეესაბამება შრომითი დავების გაზრდილ დინამიკას; შექმნილია მედიატორების რეზერვი;
· მედიატორებთან სავალდებულო სახელშეკრულებო სქემა შემუშავებულია;
· შრომითი მედიატორების თანამდებობრივი სარგოს ზრდისა და სათანადო ანაზღაურების ხედვა ჩამოყალიბებული და ამოქმედებულია; 
· მედიატორთა ტრენერებისთვის ჩატარებული ტრენინგების რიცხვი და თემატიკა; 
· მედიატორთა უწყვეტი განათლებისა და გადამზადების ინსტიტუციონალიზებული სისტემა შექმნილია კანონქვემდებარე ნორმატიული აქტის საფუძველზე; 

· უწყვეტი განათლებისა და გადამზადების სისტემის ფარგლებში შემუშავებულია მედიატორთა სპეციალიზაციის განსაზღვრის მექანიზმი წარმოების სფეროების მიხედვით; 
· მედიატორებისათვის ჩატარებული ტრენინგების რაოდენობის ზრდა და ტრენინგების თემატიკა.

	საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო
	სოციალური პარტნიორობის სამმხრივი კომისია 

	
	
1.4. შრომითი მედიაციის მექანიზმის გაძლიერება ინსტიტუტის პოპულარიზაციის გაზრდის გზით




	1.4.1 მედიაციის მექანიზმის, მედიაციის ფარგლებში მიმდინარე პროცესებისა და მექანიზმის სარგებლის, ასევე, საკითხის მომიჯნავე პოლიტიკის მიმართულებების შესახებ მოსახლეობის, ასევე, სპეციალური სამიზნე ჯგუფების, ცნობიერების ამაღლება
სახელმწიფო, საწარმო და პროფკავშირულ დონეებზე 









	· ცნობიერების ამაღლების კამპანიების რაოდენობა, გეოგრაფიული და ადამიანური მოცვის ზრდის დინამიკა; 
· სამიზნე ჯგუფების მონაწილეობით გამართული სამუშაო შეხვედრების/დისკუსიების/ სხვა ტიპის საჯარო ღონისძიებების თემატიკა და მისი რაოდენობის ზრდის დინამიკა.
	საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო

საქართველოს იუსტიციის უმაღლესი საბჭო
	სოციალური პარტნიორობის სამმხრივი კომისია

	მიზანი #2

შრომითი უფლებების განხორციელების ხელშეწყობა კოლექტიური დავების რეგულირების, ასევე, კოლექტიური დავების პრევენციის მექანიზმის შექმნისა და ამოქმედების მეშვეობით
	2.1. კოლექტიური შრომითი ურთიერთობების სათანადო რეგულირების მიზნით, ნორმატიულ ბაზაში ცვლილებების განხორციელება




	2.1.1. ნორმატიულ ბაზაში  ცვლილებების განხორციელება ცალკეულ შემთხვევებში კოლექტიური შრომითი ხელშეკრულების სავალდებულოდ გაფორმების მიზნით
	· ნორმატიულ ბაზაში შესულია ცვლილება, რომელიც ცალკეულ შემთხვევებში კოლექტიური შრომითი ხელშეკრულების დადების ვალდებულებას აწესებს; 
· ნორმატიული ბაზა ითვალისწინებს იმ შემთხვევების ჩამონათვალს, როდესაც სავალდებულოა კოლექტიური შრომითი ხელშეკრულების დადება;
· კოლექტიური შრომითი ხელშეკრულებების დადების შემთხვევების ზრდის დინამიკა.

	საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო


	სოციალური პარტნიორობის სამმხრივი კომისია

საქართველოს პარლამენტი

	
	
	2.1.2. ნორმატიულ ბაზაში ცვლილებების განხორციელება კოლექტიური შრომითი ხელშეკრულებების სამართლიანი პირობების შეთანხმების გარანტირებისა და კოლექტიური ხელშეკრულების პირობების უპირატესობის პრინციპის დანერგვის მიზნით
	· შექმნილია და მოქმედებს სამართლებრივი გარანტიები და სტანდარტები კოლექტიური შრომითი ხელშეკრულებების სამართლიანი პირობების შეთანხმების გარანტირებისათვის; 
· ნორმატიული ბაზა ითვალისწინებს კოლექტიური ხელშეკრულების პირობების უპირატესობის პრინციპს.

	საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო


	სოციალური პარტნიორობის სამმხრივი კომისია

საქართველოს პარლამენტი 

	
	2.2. კოლექტიური
შრომითი დავების პრევენციის პოლიტიკის შემუშავება დამსაქმებელთა და დასაქმებულთა თანასწორი და სამართლიანი დიალოგის მექანიზმების შექმნისა და ამოქმედების მეშვეობით
	2.2.1. პარიტეტულ საწყისებზე დაფუძნებული საკომიტეტო საბჭოების სისტემის დანერგვა და დასაქმების ადგილებზე დასაქმებულთა უფლებების დაცვის ეფექტიანი მექანიზმების შემუშავების სავალდებულობის უზრუნველყოფა
	· საკომიტეტო საბჭოების სისტემის დანერგვისათვის არსებობს კვლევაზე დაფუძნებული ხედვა;
· საკომიტეტო საბჭოების სავალდებულო სისტემის ფუნქციონირების მარეგულირებელი ნორმატიული ბაზა/სტანდარტი შემუშავებულია და ძალაშია; 
· საკომიტეტო საბჭოები დანერგილია დასაქმების ადგილებზე.
	საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო
	სოციალური პარტნიორობის სამმხრივი კომისია

2019 წლის 15 აპრილს გაიმართა შეხვედრა შემუშავებული სამოქმედო გეგმის კოორდინაციის მიზნით. საკოორდინაციო შეხვედრას დაესწრნენ ძირითადი დაინტერესებული მხარეები, რომლებმაც შეხვედრაზე წარმოადგინეს საბოლოო კომენტარები და წინადადებები და გამოაცხადეს მზადყოფნა სამოქმედო გეგმის განხორციელებისა და კონსენსუალური რეკომენდაციების შესრულების მონიტორინგისთვის. 

შეხვედრის დროს, ასევე, გამოიკვეთა დამატებით სამი გრძელვადიანი რეკომენდაცია, რომლებიც არ იყო შეტანილი არსებულ სამოქმედო გეგმაში. თუმცა, აღნიშნული რეკომენდაციები ითვალისწინებს შრომითი მედიაციის მექანიზმის გაუმჯობესებასა და განვითარებას. 



დოკუმენტს ხელს აწერს:


EMC-ის სოციალური უფლებების პროგრამის დირექტორი
კონსტანტინე ერისთავი	

